
Uzturre Foroak Maria Eugenia Arrizabalaga, Eider Mendoza, Maribel Vaquero, Maria Ubarretxena eta Oihane Agirregoitia bilduko ditu irailaren 11n
Tolosa, 2025eko irailaren 1a


[bookmark: _GoBack]·Xabier Euzkitze kazetaria izango dute bidelagun. Solasaldiaren izenburua: "Zer dago jokoan Euskadin mundu nahasi honen erdian".
·Erantzukizun politiko handiko bost emakume abertzalek gaur egungo munduaren konplexutasunari buruzko ikuspegiak partekatuko dituzte.
·Ekitaldia irailaren 11n izango da, osteguna, 19:00etan, Tolosako Topicen, eta sarrera librea izango da lekua bete arte.
·Hizlariek bi interbentzio labur egindo dituzte erakunde bakoitzeko analisiei eta lehentasunei buruz, eta, ondoren, solasaldi bat publikoarekin.
·Elkarteak gogorarazi du "Uzturre Foroaren Adiskideak" figura sortu duela erakunde berria babesteko interesa duten tolosaldearrentzat.
Uzturre Foroak bere ekitaldien programarekin jarraitzen du eta hirugarren deialdia iragarri du, joan den martxoan eratu zenetik. Kasu honetan, hizlari gonbidatuak bost emakume dira. Horiek guztiak, gaur egun erantzukizun instituzional handia duten polikariak dira. Maria Eugenia Arrizabalga, EAJren Gipuzko Buru Batzarreko presidentea; Eider Mendoza, Gipuzkoako Diputatu Nagusia; Maria Ubarretxena, Eusko Jaurlaritzako bozeramailea; Maribel Vaquero, Diputatuen Kongresuko Euskal Taldearen bozeramailea, eta Oihane Agirregoitia, Europarlamentaria.
Uzturre Foroak ikasturte politiko berri honetan jokoan dagoenari buruzko elkarrizketa proposatu die, egoera globalaren, nazioartekoaren edo estatalaren konplexutasuna eta euskal testuinguru espezifikoa kontuan hartuta. Horrela, hizlari bakoitzari planteatuko zaio, hasieran, laburki azal dezala, bi interbentziotan, gaiaren analisia eta hurrengo hilabeteetarako lehentasunak, ordezkatzen duen erakundearen ikuspegitik. Ondoren, solasaldi bat irekiko da publikoaren galderekin.
Ekitaldia irailaren 11n, osteguna, izango da, 19:00etan, Tolosako Topicen. Xabier Euzkitze kazetariak gidatuko du elkarrizketa, galdera eta erantzunekin. Sarrera librea izango da lekua bete arte.
Bere estatutuek adierazten duten bezala, Uzturre Foroak Tolosaldera hitzaldiak, elkarrizketak, mahai-inguruak, hitzaldiak, jardunaldiak, biltzarrak eta interes handiko beste edozein jarduera dibulgatzaile antolatu nahi ditu.
Uzturre Foroak antolatu zuen lehen ekitaldia joan den apirilaren 1ean izan zen eta aretoa bete egin zen. Gonbidatua Aitor Esteban izan zen, Euzko Alderdi Jeltzaleko lehendakari hautatu berria. Izan ere, Tolosako hura izan zen bere hautaketaren ondoren egin zuen lehen ekitaldi publikoa. Hitzaldiaren izenburua "Gure herriaren erronkak eta lehentasunak" izan zen. Bigarren deialdian, ekainaren 9an, Arantxa Gonzalez Laya tolosar eta kanpo arazoetako ministro ohiak hartu zuen parte. Bere hitzaldiaren izenburua "Europa gatazka- eta lehia-mundu batean" izan zen. Berriro ere, Topic-eko aretoa gainezka egon zen.
"Uzturre Foroaren Adiskideak"
Uzturre Foroak "Uzturre Foroaren Adiskideak" figura sortu duela gogorarazteko ere aprobetxatu du aukera hau. Helburua da erakunde berria erakunde horrekin harremanetan egon nahi duten guztiei irekitzea eta Tolosaldean dituen helburuak babestea. Irailaren 11ko ekitaldian informazio-diptikoak banatuko dira, nahi duenak izena eman dezan.
Uzturre Foroaren Adiskidea izateak hiru inplikazio ditu. Lehenik eta behin, logikoki, erakundearen helburua partekatzea. Hau da, hausnarketa eta elkarrizketa partekatu eta lasaia bultzatzea Tolosaldean. Bigarrenik, Uzturre Foroak antolatzen dituen ekitaldiei edo argitaratzen dituen dokumentuei buruzko aldez aurreko informazioa jasotzeko prest egotea. Eta, hirugarrenik, foroko adiskideen urteko topaketa baterako gonbidapena jasotzeko prest egotea. Topaketa horretan parte hartzea librea eta borondatezkoa izango da, noski.
Erakundearen Talde Sustatzaileak argitu du Uzturre Foroaren Adiskidea izateak ez dakarrela inolako kuotarik ordaintzea. Diruz lagundu nahi duenak aurrerago sortuko den bazkide figuraren bitartez egin ahal izango du.
Uzturre Foroko Adiskide izan nahi dutenek www.uzturreforoa.eus web orriaren bidez egin dezakete. Halaber, info@uzturreforoa.eus helbidera ere idatz dezakete, izen-abizenak, posta-helbidea, helbide elektronikoa eta telefonoa idatziz eta Uzturre Foroaren komunikazioak nola jaso nahi dituzten zehaztuz: posta arrunta, e-maila edo whatsapp.

